
ՀԻՄՆԱՎՈՐՈՒՄ 
«Հայաստանի Հանրապետության կառավարության 2022 թվականի սեպտեմբերի 1-ի N  1378-Ա որոշման մեջ  փոփոխություններ կատարելու մասին» Հայաստանի Հանրապետության կառավարության որոշման  նախագծի ընդունման

1․ Ընթացիկ իրավիճակը և իրավական ակտի ընդունման անհրաժեշտությունը
         «Հայաստանի Հանրապետության կառավարության 2022 թվականի սեպտեմբերի 1-ի «Գույք նվիրաբերելու մասին» N 1378-Ա որոշմամբ նախատեսվում է Հայաստանի Հանրապետության և  Վերակառուցման և զարգացման միջազգային բանկի միջև 2014 թվականի օգոստոսի 6-ին ստորագրված «Համայնքների գյուղատնտեսական ռեսուրսների կառավարման և մրցունակության» երկրորդ ծրագիր վարկային համաձայնագրի (այսուհետ՝ Ծրագիր) շրջանակներում ձեռք բերված գույքը, Ծրագրի պահանջներին համապատասխան, նվիրաբերել համայնքներում ստեղծված արոտօգտագործողների սպառողական կոոպերատիվներին և  Ծրագրի այլ շահառուների։ ՀՀ կառավարության վերոնշյալ որոշման մեջ առկա են վրիպակներ։ Մասնավորապես․ որոշմամբ նախատեսվում է գույքի նվիրաբերում մի շարք կոոպերատիվների, ինչպես նաև՝ մեկական ՊՈԱԿ-ի, փակ բաժնետիրական ընկերության, հիմնադրամի  և հասարակական կազմակերպության, մինչդեռ որոշման 6-րդ կետի 1-ին ենթակետում սահմանվում է՝ «․․․ գույքի նվիրաբերության մասին պայմանագրերի կնքում՝ «համապատասխան համայնքների, կոոպերատիվների և կազմակերպությունների հետ և պահատվության պայմանագրերի լուծում», իսկ նույն որոշման N 1 հավելվածի աղյուսակում, որտեղ բերված է նաև նվիրաբերություն ստացող արոտօգտագործողների սպառողական կոոպերատիվների ցանկը, 174-րդ և 175-րդ կետերում «Սյունիքի մարզի «Դաստակերտ համայնքի արոտօգտագործողների միավորում» սպառողական կոոպերատիվ» անվանման փոխարեն գրված է «Սյունիքի մարզի «Դարակերտ համայնքի արոտօգտագործողների միավորում» սպառողական կոոպերատիվ»։ 
        «Հայաստանի Հանրապետության կառավարության 2022 թվականի սեպտեմբերի 1-ի N 1378-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է նշված որոշման մեջ առկա՝ վերոնշյալ վրիպակներն ուղղելու անհրաժեշտությամբ։
        2․ Առաջարկվող կարգավորման բնույթը․
        «Հայաստանի Հնարապետության կառավարության 2022 թվականի սեպտեմբերի 1-ի N 1378-Ա որոշման մեջ փոխոխություններ կատարելու մասին» Հայաստանի Հնարապետության կառավարության որոշման նախագծով առաջարկվում է  ուղղել նշված որոշման մեջ տեղ գտած վրիպակները, այն է՝ որոշման  6-րդ կետի 1-ին ենթակետից հանել «համայնքների» բառը, իսկ որոշման N 1 հավելվածի աղյուսակի 174-րդ և 175-րդ կետերում «Դարակերտ» բառը փոխարինել «Դաստակերտ» բառով։
3․ Նախագծի մշակման գործընթացում ներգրավված ինստիտուտները և անձինք․
Նախագծի մշակումն իրականացվել է ՀՀ էկոնոմիկայի նախարարության կողմից։
4․ Ակնկալվող արդյունքները․
Առաջարկվող նախագծի ընդունման դեպքում կապահովվի որոշման մեջ շահառուների անվանումների ճշգրտումը և վերջիններիս հետ կնքվող նվիրաբերության պայմանագրերում ճշգրիտ տվյալների ներառումը։
5․ Կապը ռազմավարական փաստաթղթերի հետ, Հայաստանի վերափոխման ռազմավարություն 2050, կառավարության 2021-2026 թթ․ ծրագիր, ոլորտային և/կամ այլ ռազմավարություններ․
Նախագիծը չի բխում համապատասխան  ռազմավարական փաստաթղթերից։
6․ Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին․
Նախագծի ընդունման կապակցությամբ ՀՀ պետական բյուջեում և տեղական ինքնակառավարման մարմինների բյուջեներում  ծախսերի և եկամուտների ավելացում կամ նվազեցում չի նախատեսվում։
7․ Նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին․
Նախագծի ընդունմամբ  այլ իրավական ակտերում փոփոխություններ և լրացումներ կատարելու անհրաժեշտություն չի առաջանում։

